
Халықтың денсаулығына қарсы қылмыстардың аса қауіпті түрі есірткі, 

психотроптық, күшті әсер  ететін және улы заттарды заңсыз айналымға түсіруімен 

байланысты іс-әрекеттер болып табылады.Есірткі, психотроптық заттар, күшті әсер 

ететін және улы  заттарды заңсыз айналымға түсіруге байланысты қылмыстардың 

тікелей обьектісі-халықтың денсаулығы болып табылады.Қылмыстың заты есірткі заттар 

және  психотроптық  заттар. 

Есірткі заттар-адамның психикасына әсер ететін, одан әрі организмді бүлдіретін 

синтетикалық немесе табиғи тектес заттардың жиынтығы. ҚР-сы Үкіметінің  1998 жылғы 

9 наурыздағы № 186 қаулысымен бекітілген тізіміне  медициналық мақсатқа пайдалануға 

тыйым салынған есірткі заттардың 72 атауы көрсетілген. Бұларға гашиш, анаша, героин, 

кокаин, каннабис, апиын және т.б. заттар жатады. 

Қазіргі уақытта әлем бойынша «Есірткінің заңсыз айналымы» үлкен проблема 

ретінде тұр. Біздің елімізде бұл мәселе өте қауіпті саннатта тұр. Есірткінің заңсыз 

айналымы ол тек қана халыктың денсаулығына, және имандылығына ғана емес, бұл 

қылмыс түрлері ұлттық қауіпсіздікке және экономикағада үлкен зиянын тигізеді. 

Нақтылай кететін болсақ, ү лкен мөлшерде жасалатын есірткінің заңсыз айналымы 

ұлттық қауіпсіздікке тигіщетін зияны ол халықтың есірткіге қол жетімділігі болады, бұл 

орайда есірткінің әсерінен жасалатын құқық бұзушылықтардың санынын өсуі, есірткіні 

сатудан пайда табатын тұлғалардың немесе ұйымдасқан топтың қаражаттық өркендеуі 

және т.б.  Нақты деректер бойынша бұл күндері әлемнің  142 миллион тұрғыны үздіксіз 

марихуана тұтынады, 30,5 миллион адам амфетаминдердің және синтетикалық есірткінің 

“құлы”, 13,4 миллион адам кокайн қолданады, 8 миллион адам геройн  мен апиынның 

тұтқыны. Енді бұл қауіпті дерт Қазақстанға  да келіп жетті. Мысалы, Елімізде 

медициналық  емес жолмен есірткі қолданатын 40505  адам  саны есепте  тіркеулі.   

Нашақорлық  былайша айтсақ ауадан да тез тарайтын аса қауіпті емі қиын дерт. 

Есінен танып, көзіне еш нәрсе көрінбей, ешнәрседен қорқу, үркуден ара,  кез келгенде 

атылатын адам бейнесіндегі екі аяқты пендені көз алдыңызға елестетіп көріңіздерші. 

Олардың бар іздегені көрген баққаны көздегені қалайда есірткі қабылдау болады . Міне 

осы кезде осы жолда не бір жантүршігерлік  қылмыстар жасалып жатады.  

Яғни осының салдарынан қазіргі таңда көптеген қылмыстар болып жатыр. Сол 

себепті сол қылмыстарды болдырмау үшін нашақорлыққа қарсы күрес жүргізсек деп 

ойлаймын. “Героинді наркомания ” - өте тез әрі жылдам дамитын қатерлі дерт.  

Республика өзінің географиялық орны жағынан іс жүзінде есірткіні заңсыз өңдірудің 

және өткізудің әлемдік нарықтары орталығында қалып отыр, бұл біздің еліміздің есірткі 

бизнесімен байланысты халықаралық қылмыстық ұйымдар мен топтардың мүдделері 

аясына  тартылуына обьективті түрде ықпал етеді. 2016 жылы көп сатылы  шұғыл іс 

шаралар жүргізу нәтижесінде  2015 жылмен салыстарғанда есірткі 9 еседен көп алынды, 



ал 2017 жылдың қаңтар айынан бастап қыркүйек айын қоса алғандағы кезеңде 21635 кг-

дан астам есірткі алынды. 

Қазақстан аумағымен есірткі жолдарының өтуі республикада есірткіге тәуелді 

азаматтар санының көбеюіне айтарлықтай ықпал етеді. Ұйымдасқан қылмыстық 

топтардың есірткі бизнесін бақылауға алуға ұмтылысына байланыты Қазақстанға 

есірткіні әкелудің, олардың транзиттік жөнелту көлемінің одан әрі  ұлғаятынын, сондай-

ақ ірі әкелу-әкету пунктерінің құрылуын болжауға болады. Осыған орай  елде 

қылмыстық қызметке тартылатын азаматтар санының ұлғаю мүмкіндігі артады[6, 48 б.]. 

Мұны Қазақстанда тіркелетін есірткі қылмыстары санының 2015 жылғы 9 мыңнан 

2016 жылғы  11 мыңға дейін және 2017 жылдың 9 айында 7 мыңға өсуі көрсетеді. 

Есірткі бизнесінің ауқымын кеңейту үшін ұйымдасқан  қылмыстық топтар билік 

өкілдерімен байланыс орнатуға ұмтылады, шекара маңындағы аудандардағы  жалпы 

ахуалға  ықпал етіге, оларды есірткі контрабандасының әкелу-әкету  базасына 

айналдыруға тырысады. Орталық Азияның шекаралас мемлекеттеріндегі  қоғамдық 

саяси ахуалдың тұрақсыздығы билік өкілдерінің  ұйымдасқан  қылмыстық наркотроптар 

бастаушылармен  араласуы  үшін алғышарттар  туғызады. Қоғамның әр түрлі топтарына   

барынша қатты қысым  көрсететін есірткі лоббилерінің құрылу мүмкіндігі де елеулі 

қауіп төндіреді. 

Халықаралық есірткі синдикаттары мен ұйымдасқан қылмыстық топтардың 

Қазақстан аумағын есірткі тасымалдау үшін транзиттік дәліз ретінде пайдаланудан аса 

жоғары пайда табуы біздің азаматтарды есірткі пайдалануға барған сайын көптеп тартуға 

жағдай туғызады. Алайда есірткі саудасынан  түскен кірістерді “тазарту ” фактілері  іс 

жүзінде  анықталмайды.  

Соңғы жылдары республикада есірткі пайдаланатын  адамдар   қатарының  (2016 

жылы –47903 адам, 2017 жылдың 6 айында –51633 адам), сондай-ақ есірткіні өткізу  

фактілері санының (2016 жылы-4435 факті, 2017 жылдың 6 айында –2334 факті)  өсуі 

байқалады. 

Қазақстан үшін қысқа мерзімді  және орта мерзімді перспективада есірткі бинесі мен 

нашақорлықтың өсу проблемасы қоғамның мынадай  маңызды салаларына елеулі нұқсан 

келтіруі мүмкін. 

Әлеуметтік салада - бұл ұлттың салауатты тектік қорының сақталуына төнетін 

қатер. 

Бас прокуратураның Құқықтық статистика  және арнаулы есепке алу комитетінің  

деректеріне сәйкес (2017 жылғы 30 маусымдағы жағдай бойынша) есірткі құралдары мен 

психотроптық  заттарды теріс пайдаланатын   51633 адам есепте тұрады, бұл 2016 

жылдың осындай кезеңімен  салыстырғанда  8,6 % артық, оның ішінде 4866 әйел , 3942 

кәмелетке толмағандар, оның ішінде 14 жасқа дейінгілерді қоса алғанда –771. Әйелдер 

мен кәмелетке толмағандар арасында есірткіге тәуелділер санының өсе түскені айрықша 

алаңдатушылық тудырып отыр. 

Сараптамалық бағалар бойынша еліміздің әрбір он бірінші  тұрғыны есірткі қаупі 

аймағына түседі. 

Саяси салада – бұл есірткі мафиясына өңірлік және ұлттық тұрақтылыққа мүдделі 

еместігін туындайтын қауіп. Есіркіден  түсетін пайда Орталық Азия өңірі мемлекеттеріне 

әсер етуге тырысатын күштерді  қолдауға жұмсалады. Есірткі проблемасы халықаралық 

терроризмді және діни экстремизді  қаржыландырумен тығыз ұштасқан. 

Экономикалық салада бұл өтпелі кезеңде есірткі бизнесінің дамуы мен 

нашақорлықтың өсуі үшін жағдайлар туғызатын экономикалық проблемалардың 



шиеленісуі. Орталық Азия елдеріндегі есірткі ахуалының нашарлауына ықпал ететін  

факторлардың қатарында халық кедейшілігінің  жоғары деңгейінің сақталуын, 

жұмыссыздықты және көлеңкелі шаруашылық қызметінің дамуын айтуға болады. 

Бүгінгі таңда Қазақстан есірткі нарығын қарқынды құрылымдық қайта құру жүруде, 

өсімдік тектес  дәстүрлі  есірткілерді “ауыр ”есірткілермен  ауыстырудың белсенді 

процесі жүріп жатыр. Әсері күшті,  қымбат тұратын және денсаулыққа барынша қауіпті 

синтетикалық есірткі құралдары мен психотроптық  заттарды пайдалану артып отыр.   

Қалыптасқан ахуалдың күрделілігі мен оның маңыздылығын Қазақстанның барлық 

облыстарында, Астана мен Алматы қалаларында  ҚР-сы Президентінің жанындағы 

Қазақстан  стратегиялық зерттеу институты жүргізген, жасы 18-ден жоғары  12000 адам 

қатысқан әлеуметтік  сауалнамалардың нәтижелері де дәлелдейді. Сауалнамаға 

қатысушылардың  басым көпшілігі  нашақорлық пен  есірткі бизнесінің  таралуын 

барынша  күрделі қатерлердің  бірі деп есептейді. Атап айиқанда, сауал салынғандардың 

30,3 %-ы есірткінің таралуы - бүгінде  Қазақстан үшін ең өткір проблема деп мәлімдеген. 

Әділет министрлігі Қылмытық-атқару жүйесі комитетінің деректері бойынша 2013 

жылы  түзеу мекемелерінде  ұсталатын сотталғандарға 15561 наркологиялық ауытқу 

тіркелген, олардың 8871-і есірткі препараттарын  пайдалану мекемелерінде  есірткіге 

тәуелді  4094 адам ұсталды, олардың 2560-ы босатылған мәжбүрлеп емдеудегі адам, 

1534-і сот шешімі боынша емдеуден босатылған, 425-і әйелдер, 7-і кәмелетке 

толмағандар. 2016 жылдың осындай кезеңінде есірткіге тәуелді 4364 адам 

ұсталған,олардың  2637-і мәжбүрлеп емделген, 1727-сі сот шешімі бойынша емдеуден 

босатылған, 557-сі әйелдер, 17-сі кәмелетке толмағандар. 

Үстіміздегі  жылғы  8 ақпанда Ташкентте есірткіні  бақылау  саласындағы  аймақтық 

ынтымақтастық  бойынша өзара  түсіністік меморандумына  мүше  мемлекеттердің  

жетінші кездесуі өтті. Есірткі өндірісі  мен есірткі  тасымалы  адамзат  қауымының 

жанын  сыздатқан бітеу жараға айналып отыр.  Бізбен бірге кеңістікке жақын орналасқан  

Ауғанстағы ахуал үлкен алаңдатушылық туғызады. Ақпанның басында  Ұлыбритания 

астанасы  Лондонда  жоғары  лауазымды  дипломаттардың қатысуымен өткен 

халықаралық конференцияда Ауғанстанды  қалпына келтіру жоспары  талқыланып, 

“Ауған шарты ” деп аталған құжат мақұлданды. Қырғын соғыстардан  көз ашпаған 

қасіреті елді  қалпына  келтірудің стратегиясы  деуге болатын бұл шарттың  маңызды  

бөлігі  ортақ күш жігермен Ауғанстаннан  келетін есірткі  тасымалынын жолын кесуді 

көздейді.  Бұл елде  жүргізіп жатқан Антитеррорлық коалицияның да қимиылынан көп  

ешнәрсе өзгермеді. Тіпті, апиын өндірісі бұрынғысынанда арта түсіп, былтырғы жылы 4 

мың 100 тоннаға жеткен. Өкінішке қарай. Есірткі заттарының едәуір бөлігі  Орталық 

Азия елдері, соның ішінде  Қазақстан аумағы арқылы да тасылады. Біздің еліміз бұл 

күрделі мәселеге бейтарап қарай  алмайтындықтан, аталған меморадумның жұмысына  

белсенді қатысуды. Орталық Азия  мемлекеттері, сондай-ақ Ресей мен Әзірбайжанның 

сыртқы  саяси  ведомсво басшгылары және өзге де мүдделі құрылымдары қатысатын бұл 

конференция  Бірккен Ұлттар Ұйымының аясында өткізіліп  келеді. Бұл орайда  

меморандумға қатысушы елдердің көпшілігінің  қолдауымен есірткі құралдарының және 

психотропты заттар заңсыз айналымына қарсы күрес  жөніндегі  Ортаазиялық аймақтық 

ақпараттық үйлестіруші  орталқытың Алматы қаласында құрылуының  Қазақстан үшін 

мәні зор. Осының өзі оңтүстік астанамыздың аймақтағы  қаржы және  халықаралық 

орталық рөлін атқарып отырғанын мойындаудың бір белгісі сонымен бірге дүниежүзілік 

қоғамдастықтың есірткі  тасымалын ауыздықтау,а бағытталған ісінде қазақ елінің  

еңбегін  әділ бағалауды білдіреді. Тамыры тереңге кеткен осынау   күрделі түйінге 



келгенде  мемлекеттер  арасындағы  өзара қайшылықты көзқарастардың  бар екені  де 

жасырын емес. Сондықтан аймақтың қауіпсіздігіне тікелей қатысты  бар есірткі 

тасымалы төңірегіндегі түйінді жәйіттерді  түбегейлі  талқылап келісу жоғары  деңгейде 

өтетін  халықаралық басқосулардың орны бөлек.  

Үстінде жазылып өткендей және де өздеріңіздің көруіңізше «Есірткінің заңсыз 

айналымы» әлемде өте өткір проблема. Бұл орайда айта алатыным есірткі проблемасы 

қазіргі әлемнің эволюциялық қадамында өзекті орын алып тұр. 

